
				এই পাতাটির মুদ্রণ সংশোধন করা প্রয়োজন। 
বৈকুণ্ঠের উইল। 80
জেরায় পড়িয়া হিমু ফ্যাল ফ্যাল করিয়া চাহিয়া রহিল। গোকুল তাহার মাথায় মুখে হাত বুলাইয়া উৎসাহ দিয়া কহিল, বল ত মা, কি কি কথা হ’ল ? মা বুঝি বললে, বেরিয়ে যা তুই বাড়ি থেকে ? এই নে দুটাে টাকা নে-পুতুল কিনিস। বলিয়া সে বালিশের তলা হইতে টাকা লইয়া মেয়ের হাতে ४ डिशों लिल।
হিমু শুষ্ক হইয়া বলিল, হু, বললে! তার পর ? তার পর ? হিমু কঁাদ কঁাদ হইয়া বলিল, তার পরে তা জানি নে বাবা । গোকুল পুনরায় তাহার মুখে মাথায় হাত বুলাইয়া দিয়া কহিল, জানিস বৈ কি ! তোর কাকা কি বললে ?
কিছু বললে না। গোকুল বিশ্বাস করিল না। বিরক্ত ও কঠিন হইয়া প্রশ্ন করিল, একেবারে কিছুই বললে না ? তা কি হয় ?
পিতার ক্রুদ্ধ কণ্ঠস্বর লক্ষ্য করিয়া হিমু প্ৰায় কঁাদিয়া ফেলিয়া বলিল, জানি নে ত বাবা ।
ফের জানিস নে ? হারামজাদা মেয়ে ? বলিয়া সে চটাস করিয়া মেয়ের গালে চড় কষাইয়া ঠেলিয়া দিয়া বলিল, যা, দূর হ।
মেয়ে কঁাদিতে কঁাদিতে চলিয়া গেল । গোকুল দ্রুতপদে নিচে নামিয়া তাহার বিমাতার ঘরে ঢুকিয়া বলিল, তা বেশ করেচ! সে বাড়ি ঢুকতে না ঢুকতেই নানারকম করে নাগিয়েচ, ভাঙিয়েচ-আমার ওপর যাতে তার মন ভেঙে

